
Hakimiyyət dəyişsə də, ölkədəki 
böhranlı vəziyyət dəyişmədi, əksinə, 
özbaşınalıq, xaos, anarxiya baş 
alıb getdi. Ayrı-ayrı şəxslərə xidmət 
edən, hakimiyyətə tabe olmayan 
qeyri-qanuni silahlı birləşmələr mey-
dan sulayırdı. İqtidara gələn AXC 
–Müsavat cütlüyünün Vətən, torpaq, 
qanun, hüquqi dövlət və demokra-
tiya ilə bağlı ağız dolusu verdikləri 
vədlər, bəyanatlar sanki unudulmuş-
du. Özbaşınalıq, hakimiyyətsizlik, 
ordudakı başıpozuqluq artıq 
Azərbaycanı fəlakətli bir vəziyyətə 
gətirib çıxarmışdı. Vətənpərvər 
oğul və qızlarımızın qanı bahasına 
qazanılmış müstəqillik günbəgün 
uçuruma yaxınlaşırdı. Ölkədəki 
böhranı aradan qaldırmaq üçün 
gah kadr dəyişikliyi edən, gah da 
diktaturaya əl atan iqtidar heç nəyə 
nail ola bilmirdi. Çünki AXC–Müsa-
vat iqtidarının, demək olar ki, bütün 
üzvləri eyni savada, qabiliyyətə, si-
yasi səviyyəyə, düşüncəyə malik ol-
duqları üçün bu hakimiyyətin üzvləri 
arasında belə bir fikir yaranmışdı: 
“Nə üçün o, prezident ola bilər, mən 
yox!” Həmin vaxt AXC–Müsavat iqti-
darında elə bir lider yox idi ki, hamı 
onun arxasınca getsin. 

1992-ci ildə AXC–Müsavat 
iqtidarında ziddiyyətlər daha 
da kəskinləşdi. Həmin ilin no-
yabrından hakimiyyət üstündə 
mübarizə qızışdı. Sabiq prezident 
Elçibəyin səriştəsizliyini görən 
onun ətrafındakılar prezident 
olmaq üçün min bir fitnə-fəsada 
əl atdılar. Rəhim Qazıyev, Surət 
Hüseynov, İsa Qəmbər, Pənah 
Hüseynov, İsgəndər Həmidov və 
digər “demokrat liderlər” birinci 
olmaq iddiasına düşmüşdülər. Artıq 
xalqa bəlli olurdu ki, AXC–Müsavat 
iqtidarı ölkəni məhvolma həddinə 
çatdırır. İstər xarici siyasətdə, 
istərsə də Azərbaycanın sosial-
iqtisadi problemlərinin həlli ilə 
bağlı əhəmiyyətli addımlar atılmır, 
torpaqlarımız əldən gedir, ordu 
quruculuğuna fikir verilmir, ölkədə 

ictimai-siyasi sabitlik təmin edilmir, 
siyasi-iqtisadi böhran getdikcə 
dərinləşirdi.

Heç bir hərbi təcrübəsi, bu 
sahədə savadı, qabiliyyəti olmayan 
Surət Hüseynovun korpus koman-
diri təyin olunması hakimiyyəti ələ 
keçirmək istəyən qüvvələrin qabaq-
cadan düşünülmüş məkrli hiyləsi 
idi. Məhz 1993-cü ilin yanvar-fevral 
aylarında Surət Hüseynovun ko-
mandirlik etdiyi 2-ci ordu korpusu-
nun Ağdərə istiqamətində uğursuz 
əməliyyatları nəticəsində bir çox 
ərazilər, texnika ermənilərin əlinə 
keçir. Surət Hüseynovun bir-birinin 
ardınca uğursuz əməliyyatlarından 
sonra Baş Prokurorluq onun bir sıra 
komandirlərinə cinayət işi açır və 
onların bəziləri həbs edilir.

1993-cü il fevralın 22-də Əbülfəz 
Elçibəyin əmri ilə Surət Hüseynov 
korpus komandirliyindən uzaqlaş-
dırılır. Bundan əvvəlsə o, Prezi-
dentin Qarabağ məsələləri üzrə 
nümayəndəliyindən və baş nazirin 
müavini vəzifəsindən də çıxarılmış-
dı. Bir neçə gün sonra isə Prezident 
Əbülfəz Elçibəy Gəncədəki 709 
saylı hərbi hissənin ləğvi haqqın-
da sərəncam verir. Lakin həmin 
hissəyə faktiki rəhbərlik edən Surət 
Hüseynov bu sərəncamı tanımadı-
ğını bildirir. Asi polkovnik Qarabağ-
da komandanlığın ona verilməsini 
və 709 saylı hərbi hissənin bərpa 
edilməsini tələb edir. Surət Hü-
seynov əks təqdirdə ermənilərin 
Gəncəni tutacaqları barədə Bakını 

inandıra bilir. Nəticədə Elçibəy 
Gəncəni itirməmək və S.Hüseynovu 
neytrallaşdırmaq üçün bu barədə 
sərəncam imzalayır. Surət Hüsey-
novun yaxın adamlarından biri, 
Gəncənin hərbi polisinin keçmiş 
rəisi Eldar Əliyev hissəyə komandir 
təyin olunur.

Bundan sonra keçmiş korpus 
komandiri ilə AXC–Müsavat iqtidarı 
arasında qarşıdurma son həddə 
çatır. Surət Hüseynov mərkəzi 
hakimiyyətə qarşı açıq şəkildə 
silahlı münaqişəyə başlayır. O, 
ölkə başçısına yazılı ultimatum 
göndərərək onu tanımadığını 
bəyan edir. S.Hüseynov Prezidentin 
sərəncamlarına da məhəl qoy-
mur və ora gələn hüquq-mühafizə 
orqanlarının rəhbər şəxslərinin girov 
götürülməsi barədə əmr verir.

Ölkədəki qarşıdurma güclənir, 
iqtidardaxili çəkişmələr, Ermənistan 
silahlı qüvvələrinin aramsız top 
- güllə atəşləri nəticəsində oda 
qalanan Dağlıq Qarabağ və sərhəd 
kəndlərimiz yaddan çıxırdı. Erməni 
faşizmi isə Azərbaycandakı bu siya-
si çəkişmələrdən məharətlə istifadə 
edirdi. Hakimiyyətdəkilərin, Surət 
Hüseynovun və onu müdafiə edən 
qüvvələrin xəyanəti tariximizə yeni 
bir qara səhifə yazdı, Vətən qalası 
Kəlbəcər işğal olundu.

1993-cü il iyunun 4-də bir neçə 
saat ərzində Gəncədə polis post-
larını ləğv edən silahlı qruplaşma 
icra hakimiyyətinin binasını ələ 
keçirir və daha sonra tank, “Qrad” 

qurğusu, qumbaraatan, pulemyot və 
avtomatla silahlanmış 200 nəfərlik 
dəstə MTN-in Gəncə şöbəsinə hü-
cum edir. Bina gülləbaran edilir və 
oradakıların silahları təhvil verməsi, 
baş prokuror İxtiyar Şirinov və Milli 
Təhlükəsizlik nazirinin birinci müa-
vini Sülhəddin Əkbərovun onlarla 
hərbi hissəyə getməsi tələb olunur. 
Fəlakətin qarşısını almaq üçün 
dövlət məmurları qiyamçıların qa-

nunsuz tələbi ilə razılaşırlar. MTN-in 
Operativ Tədbirlər Dəstəsinin 
hərbçilərinin Gəncəni tərk eləməsi 
də razılaşmaya daxil edilir. Həmin 
vaxt Sülhəddin Əkbərov hərbi 
hissəyə, İxtiyar Şirinov isə qiyam-
çıların nəzarətinə keçən polis 
idarəsinə aparılır. Həmin gün Bakıya 
qayıtmaq istəyən prezident qvar-
diyasının komandiri və 18 əsgər 
avtobusda gülləbaran edilir.

Vəziyyət getdikcə daha da ağır-
laşırdı. Prezident Əbülfəz Elçibəy 
qan tökülməsinin qarşısını almaq, 
problemi danışıqlar yolu ilə həll 
etmək üçün iyunun 5-də Gəncə 
ətrafında yerləşdirilən bütün hərbi 
birləşmələrin hərəkətinin dayandırıl-
ması barədə əmr verir. Hərbi qiyam 
və vətəndaş qarşıdurması ölkənin 
varlığına ağır zərbə vurmuşdu. La-
kin Surət Hüseynov və onun dəstəsi 
bu qərarla razılaşmır, ağır zirehli 
texnika, raket qurğuları və çoxsaylı 
heyətdən ibarət qüvvələrini Bakı-
ya istiqamətləndirir. Azərbaycanı 
istəməyən qüvvələr tərəfindən 
Surət Hüseynova, Rəhim Qaziyevə 
və başqalarına dövlətdə müxtəlif 
rəhbər vəzifələr tutacaqları barədə 
vədlər verilmişdi. Ona görə də bun-
lar həmin hadisələrin törədilməsində 
maraqlı idilər.

...AXC–Müsavat iqtidarının 
fərsizliyi ucbatından Gəncədə 
qardaş qanı töküldü. İyunun 5-də 
Heydər Əliyevin rəhbərlik etdiyi 
Naxçıvan Ali Məclisi hadisə ilə 

əlaqədar bəyanat verdi. Bəyanatda 
gəncəlilərə müraciət edilərək, 
onların imperiya nökərlərinə layiqli 
cavab verəcəklərinə, müstəqilliyimizi 
və gənc Azərbaycan dövlətini 
 qoruyub saxlayacaqlarına dərin 
inam ifadə olunurdu. 

 Ölkədə vətəndaş müharibəsinin 
başlanması və respublikanın parça-
lanması təhlükəsinin artması xalqın 
və müstəqil Azərbaycan dövlətinin 

gələcəyini sual altına qoymuşdu. 
Bu çıxılmaz vəziyyətdə Azərbaycan 
xalqının gözü Naxçıvana, ümid 
yeri olan Heydər Əliyevə dikilmiş-
di. Ölkənin hər yerində izdihamlı 
mitinqlər keçirilir, Heydər Əliyevin 
təcili olaraq Azərbaycan Respubli-
kasında rəhbərliyə gətirilməsi tələb 
olunurdu. Belə ağır və dözülməz 
vəziyyətdə AXC–Müsavat iqtidarı 
çaşqın vəziyyətdə qalmışdı. Yeganə 
çıxış yolu Heydər Əliyevin dövlət 
idarəçiliyi təcrübəsindən, xalq ara-
sındakı nüfuzundan, hörmətindən 
yararlanmaq idi. Qərar qəti idi: 
Əbülfəz Elçibəy vəziyyətdən çıxış 
yolu kimi Heydər Əliyevi Bakıya 
dəvət etməkdə gördü. Əslində, o 
vaxtkı iqtidarın məqsədi Heydər 
Əliyevi Bakıya dəvət etməklə öz 
canlarını xilas etmək idi. 

Belə bir ağır və dözülməz vaxtda 
ulu öndərin Bakıya gəlişi respublika 
əhalisində gələcəyə böyük ümidlər 
yaratdı. Heydər Əliyev baş vermiş 
hadisələri yerli-yataqlı öyrəndikdən 
sonra Milli Məclisin növbəti iclasın-
da Gəncə hadisələri barədə qəti 
sözünü dedi: “Hadisələr dəhşətlidir, 
qan tökülüb, cinayət edilib. Bunlar 
araşdırılmalıdır və bütün qanunu 
pozmuş adamlar, cinayətdə iştirak 
etmiş, cinayəti təşkil etmiş adam-
lar hansı tərəfdən asılı olmasına 
baxmayaraq, qanun qarşısında 
məsuliyyət daşımalıdır”.

Əliqismət BƏDƏLOV, 
“Xalq qəzeti”

Problemli kreditlərin 
həllinə dair fərmanın icrası 

uğurla başa çatdırılıb
Mayın 31-nə kompensasiya 
hesablanmış vətəndaşların 
95,5 faizinə ödənişlər edilib

Müxtəlif səbəblərə görə (şəxslərin ölkə xaricində olması, 
vəfat edənlər və sair) kompensasiyaların alınması üçün 
müraciət etməmiş 27,5 min nəfər mövcuddur ki, onların 
20,5 minə yaxını lisenziyası ləğv edilmiş bankların və bank 
olmayan kredit təşkilatlarının, 7 minə yaxını isə fəaliyyətdə 
olan bankların payına düşür. Həmin vətəndaşlar mayın 
31-dən sonra da banklara və poçt rabitəsinin milli ope-
ratoruna müraciət edərək kompensasiya məbləğini ala 
bilərlər. Bundan əlavə, 13 minədək vətəndaşın müraciəti 
üzrə isə araşdırmalar davam edir ki, Maliyyə Bazarlarına 
Nəzarət Palatasında yaradılmış Apellyasiya Komissiyası 
çərçivəsində bu müraciətlərin növbəlilik prinsipi əsasında 
cavablandırılması təmin olunacaq.

İcra edilmiş ödənişlər Maliyyə Nazirliyi tərəfindən 6 
tranş çərçivəsində ayrılmış 600,1 milyon manat məbləğində 
vəsait hesabına həyata  keçirilib. Bu vəsait 562 min nəfər 
fiziki şəxsin 288,8 milyon manat ödəniş müddəti keçmiş 
kreditlərinə yönəldilib, 311,3 milyon manat isə müştərilərin 
sərəncamına verilib.

Bütövlükdə fərman çərçivəsində 126 mindən çox 
borcalanın kreditləri üzrə hesablanmış 107 milyon mana-
ta yaxın faiz və dəbbə pulları banklar və bank olmayan 
kredit təşkilatları tərəfindən silinmiş və bu proses davam 
etməkdədir. Bundan əlavə, 42 min borcalanın kreditləri 
tamamilə bağlanıb, restrukturizasiya proseslərinə başla-
nılmaqla bu günə 10 minədək borcalanın 11 milyon manat 
məbləğindəki kreditləri güzəştli şərtlərlə restrukturizasiya 
olunub və bu proses cari ilin sonunadək davam edəcək.

Fərmanın icrası çərçivəsində proseslərin şəffaflığının və 
operativliyinin təmin edilməsi məqsədilə Maliyyə Bazarları-
na Nəzarət Palatası tərəfindən yaradılmış xüsusi elektron 
portala problemli kreditlərə dair məlumatların sorğulanması 
üçün 685 min istifadəçi tərəfindən 1,7 milyon sorğu daxil 
olub. Ümumilikdə həmin portal üzrə cəmi baxış sayı 3 
milyonadək olub. Palatanın 966 Çağrı mərkəzinə daxil olan 
117 mindən çox zəng cavablandırılıb.

AZƏRTAC

İyun hadisələri – anarxiya, 
özbaşınalıq və xaosun nəticəsi

SSRİ-nin süqutundan sonra müstəqilliyini bərpa edən Azərbaycanda ilk illərdə 
siyasi böhran getdikcə dərinləşirdi. Bir tərəfdə öz hakimiyyətini qoruyub 

saxlamaq istəyən Ayaz Mütəllibovun komandası, digər tərəfdə isə nəyin bahasına  
olursa-olsun, hakimiyyəti qamarlamaq yanğısı ilə meydana atılan “cəbhəçilər” 
Azərbaycanda siyasi qütbləşməni, qarşıdurmanı daha da gücləndirirdilər. Ölkə 
rəhbərliyinin siyasi naşılığı və bacarıqsızlığı respublikadakı xaosu daha da 
dərinləşdirirdi. Nəhayət, 1992-ci il mayın ortalarında xalqın azadlıq istəklərindən sui-
istifadə edən Azərbaycan Xalq Cəbhəsi Milli Məclisin binasına basqın təşkil etdi və 
çoxdan  arzusunda olduğu hakimiyyəti zorla ələ keçirdi.

Bu barədə problemli kreditlərin həllinə dair 
fərmanın icrası ilə əlaqədar Maliyyə Nazirliyi və 
Maliyyə Bazarlarına Nəzarət Palatasının birgə 
açıqlamasında deyilir. Bildirilir ki, Azərbaycan 
Respublikası Prezidentinin 2019-cu il 28 fevral 
tarixli 551 nömrəli “Azərbaycan Respublikasında 
fiziki şəxslərin problemli kreditlərinin həlli ilə bağlı 
əlavə tədbirlər haqqında” Fərmanının icrası uğurla 
başa çatdırılıb. Belə ki, mayın 31-nə kompensasiya 
hesablanmış vətəndaşların 95,5 faizinə ödənişlər 
olunub ki, bu da cəmi ayrılmış məbləğin 91,4 faizini 
təşkil edir.

Azərbaycan Respublikası Prezidentinin  
2019-cu il 3 iyun tarixli Fərmanı ilə təsdiq edilmişdir

Şəhər və rayonlar üzrə vergi orqanlarının xətti ilə dövlət 
büdcəsinə nəzərdə tutulan daxilolmalardan büdcə ilinin sonuna 

artıq daxil olan vəsaitin müəyyən hissəsinin həmin şəhər və 
rayonların sərəncamında saxlanılması və istifadəsi  

Q A Y D A S I
1. Ümumi müddəalar

1.1. Bu Qayda şəhər və rayonlar üzrə vergi or-
qanlarının xətti ilə dövlət büdcəsinə nəzərdə tutulan 
daxilolmalardan büdcə ilinin sonuna artıq daxil olan 
vəsaitin müəyyən hissəsinin həmin şəhər və rayon-
ların sərəncamında saxlanılmasına və istifadəsinə 
dair məsələləri tənzimləyir.

1.2. Bu Qaydanın 1.1-ci bəndində nəzərdə tutu-
lan vəsaitin müəyyən hissəsi dedikdə, bu Qaydanın 
2.2-ci bəndində nəzərdə tutulan daxilolmalar istisna 
olmaqla, şəhər və rayonlar üzrə vergi orqanlarının 
xətti ilə dövlət büdcəsinə nəzərdə tutulan digər 
daxilolmalardan büdcə ilinin sonuna artıq daxil olan 
vəsaitin 50 faizinin (həmin il üçün dövlət büdcəsinin 
yerli gəlirlərində vergi orqanlarının nəzarəti 
ilə təmin olunan vergilərin proqnozlaşdırılan 
məbləğinin 10 faizindən artıq olmamaqla) yerli icra 
hakimiyyəti orqanlarının büdcədənkənar gəlirlərinə 
aid edilən hissəsi başa düşülür.

1.3. Azərbaycan Respublikasının Vergilər 
Nazirliyi yerli icra hakimiyyəti orqanlarının 
büdcədənkənar gəlirlərinin proqnozlaşdırılma-
sı məqsədilə hər il iyul ayının 1-dək respub-
likanın şəhər və rayonları üzrə vergi uçotuna 
alınmış, habelə bu Qaydanın 2.2.1 – 2.2.4-cü 
yarımbəndlərində qeyd olunan şəxslərlə bağlı 
əvvəlki il və cari ilin ötən dövrü üçün hesablanmış, 
azaldılmış, ödənilmiş və artıq ödənilmiş daxilolma-
lara dair məlumatları Azərbaycan Respublikasının 
Maliyyə Nazirliyinə (bundan sonra – Maliyyə Nazir-
liyi) təqdim edir. 

1.4. Maliyyə Nazirliyi növbəti il üçün dövlət 
büdcəsi layihəsinin tərtibi prosesində, bu Qayda-
nın 2.2-ci bəndində göstərilən daxilolmalar istisna 
olmaqla, şəhər və rayonlar üzrə cari büdcə ilinin 
sonuna vergi orqanlarının xətti ilə dövlət büdcəsinə 
nəzərdə tutulan digər daxilolmaların gözlənilən 
icrasına dair məlumatlar əsasında artıq daxil 
olan vəsaitin yerli icra hakimiyyəti orqanlarının 
büdcədənkənar gəlirlərinə aid edilən hissəsini 
nəzərdə tutur.

2. Büdcədənkənar vəsaitin formalaşdırılma-
sı, gəlir və xərclər smetasının təsdiq edilməsi 

prosedurları
2.1. Azərbaycan Respublikasının şəhər və 

rayonları üzrə vergi orqanlarının xətti ilə dövlət 
büdcəsinə nəzərdə tutulan daxilolmalardan büdcə 
ilinin sonuna artıq daxil olan vəsaitin bu Qaydanın 
1.2-ci bəndində nəzərdə tutulan hissəsi yerli icra 
hakimiyyəti orqanlarının büdcədənkənar gəlirlərinə 
aid edilir.

2.2. Bu Qaydanın 2.1-ci bəndi aşağıdakı daxilol-
malara şamil edilmir:

2.2.1. neft-qaz sahəsində fəaliyyət göstərən 
vergi ödəyiciləri (podratçılar) üzrə daxilolmalara;

2.2.2. “Avtomobil Yolları” Məqsədli Büdcə Fon-
dunun mədaxil mənbələri üzrə daxilolmalara;

2.2.3. dövlət adından yaradılan publik hüquqi 
şəxslər, büdcə təşkilatları, dövlət büdcəsindən və 
dövlətə məxsus fondlardan maliyyələşən digər 
orqan və qurumlar, habelə səhmlərinin və ya pay-
larının 51 və daha artıq faizi birbaşa və ya dola-
yısı ilə dövlətə məxsus olan hüquqi şəxslər (vergi 
ödəyiciləri) üzrə daxilolmalara;

2.2.4. bu Qaydanın 2.2.1-ci və 2.2.3-cü 
yarımbəndlərində nəzərdə tutulan vergi ödəyiciləri 
ilə yanaşı, mərkəzləşdirilmiş qaydada uçota alınan 
digər vergi ödəyiciləri üzrə daxilolmalara.

2.3. Maliyyə Nazirliyi respublikanın şəhər və 
rayonları üzrə cari büdcə ili üçün müəyyən olun-
muş proqnozun bu Qaydanın 2.2.1 – 2.2.4-cü 
yarımbəndlərində qeyd olunan vergi ödəyicilərinə 
aid hissəsini müəyyən edir, Azərbaycan Respub-
likasının Vergilər Nazirliyi yanvar ayının 20-dək 
əvvəlki büdcə ilində həmin vergi ödəyicilərindən 
daxilolmalar barədə məlumatları Maliyyə Nazirliyinə 
təqdim edir. 

2.4. Maliyyə Nazirliyi cari büdcə ilində yanvar 
ayının 25-dək əvvəlki büdcə ilinin nəticələrinə 
əsasən, bu Qaydanın 2.2-ci bəndinin tələbləri 
nəzərə alınmaqla, şəhər və rayonlar üzrə dövlət 
büdcəsinə nəzərdə tutulan daxilolmalardan artıq 
daxil olan hissəsinin 50 faizinin məbləğini müəyyən 
edir və onun istifadəsi ilə bağlı təkliflərin təqdim 
edilməsi üçün müvafiq yerli icra hakimiyyəti orqan-
larına göndərir.

2.5. Yerli icra hakimiyyəti orqanları bu Qaydanın 
2.4-cü bəndinə əsasən, cari büdcə ilində fevral ayı-
nın 1-dək gəlir və xərclər smetasının layihəsini və 

həmin smeta layihəsinə dair izahat məlumatlarını 
Maliyyə Nazirliyinə təqdim edir.

2.6. Maliyyə Nazirliyi cari büdcə ilində fevral 
ayının 10-dək protokolla rəsmiləşdirilmiş yer-
li icra hakimiyyəti orqanlarının büdcədənkənar 
vəsait üzrə gəlir və xərclər (funksional və iqtisadi 
təsnifatlarının istiqamətləri üzrə) smetasını təsdiq 
edir. 

2.7. Yerli icra hakimiyyəti orqanlarının 
büdcədənkənar vəsait üzrə gəlir və xərclər sme-
tasının bir nüsxəsi Maliyyə Nazirliyində saxlanılır, 
digər nüsxələri isə müvafiq yerli icra hakimiyyəti 
orqanlarına və Maliyyə Nazirliyi yanında Dövlət 
Xəzinədarlıq Agentliyinə təqdim edilir.

3. Büdcədənkənar vəsaitdən istifadə 
istiqamətləri

3.1. Bu Qaydanın 2.1-ci bəndində nəzərdə tu-
tulan büdcədənkənar gəlirlərin istifadəsi aşağıdakı 
məqsədlərə yönəldilir:

3.1.1. vəsaitin 25 faizi yerli icra hakimiyyəti 
orqanları işçilərinin sosial müdafiəsinə; 

3.1.2. vəsaitin 25 faizi şəhid ailələrinin və 
aztəminatlı ailələrin sosial müdafiəsinə;

3.1.3. vəsaitin 50 faizi aşağıdakı məqsədlərə 
yönəldilir:

3.1.3.1. mədəniyyətin, incəsənətin, turizmin və 
idmanın inkişafı sahəsində tədbirlərin təşkilinə;

3.1.3.2. şəhər və rayon üzrə yaşayış 
məntəqələri ərazilərinin abadlaşdırılmasına, yaşıl-
lıqların mühafizəsinə və yolların çəkilməsinə.

4. Yekun müddəalar
4.1. Yerli icra hakimiyyəti orqanları 

büdcədənkənar vəsait üzrə gəlirlər və xərclər sme-
tasının icrası barədə bu Qaydaya əlavəyə uyğun 
olaraq rüblük hesabat tərtib edir və hər rübdən son-
rakı ayın 20-dək aidiyyəti üzrə Maliyyə Nazirliyinə 
təqdim edirlər.

4.2. Yerli icra hakimiyyəti orqanlarının vəzifəli 
şəxsləri büdcədənkənar vəsaitin Maliyyə Na-
zirliyi ilə razılaşdırılaraq təsdiq edilmiş smetaya 
uyğun xərclənməməsinə və təyinatı üzrə istifadə 
edilməməsinə görə Azərbaycan Respublikasının İn-
zibati Xətalar Məcəlləsinə və Azərbaycan Respub-
likasının Cinayət Məcəlləsinə əsasən məsuliyyət 
daşıyırlar.

“Şəhər və rayonlar üzrə vergi orqanlarının 
xətti ilə dövlət büdcəsinə nəzərdə tutulan 

daxilolmalardan büdcə ilinin sonuna artıq daxil 
olan vəsaitin müəyyən hissəsinin həmin 

şəhər və rayonların sərəncamında 
saxlanılması və istifadəsi Qaydası”na əlavə

______________________________________________

(yerli icra hakimiyyəti orqanının adı)

20__-ci ilin ____ rübü üzrə artan yekunla

 Büdcədənkənar vəsait üzrə gəlirlər və xərclər smetasının icrası 
barədə rüblük

 H E S A B A T
 
  
 

manatla

Göstəricilər
Smetada 
nəzərdə 

tutulmuşdur
Daxil olmuşdur Kənarlaşma

(+;-)

                           Gəlirlər    

Xərclər
Smetada 
nəzərdə 

tutulmuşdur
Xərclənmişdir Kənarlaşma

(+;-)

Təsnifat
kodu

Cəmi xərclər    

o cümlədən   

Qeyd. Smeta büdcə xərclərinin iqtisadi təsnifatının paraqraf, maddə 
və yarımmaddələrinə əsasən tərtib edilir.

Ermənistan silahlı qüvvələri  
atəşkəs rejimini 28 dəfə pozub 

 � Ermənistan silahlı qüvvələrinin bölmələri cəbhənin müxtəlif istiqamətlərində 
iriçaplı pulemyotlardan da istifadə etməklə sutka ərzində atəşkəs rejimini 28 dəfə 
pozub.
Müdafiə Nazirliyinin mətbuat xidmətindən 

AZƏRTAC-a bildirilib ki, Ermənistan Respubli-
kası Noyemberyan rayonu ərazisindəki adsız 
yüksəkliklərdə yerləşən mövqelərdən Qazax 
rayonunun Quşçu Ayrım kəndində, Krasno-
selsk rayonu ərazisindəki adsız yüksəkliklərdə 
yerləşən mövqelərdən Gədəbəy rayonunun 
Zamanlı kəndində və adsız yüksəkliklərdə 
yerləşən mövqelərimiz atəşə tutulub.

Tərtər rayonunun işğal altında olan Göyarx, 
Çiləbürt, Ağdam rayonunun Tağıbəyli, Yusif-
canlı, Mərzili, Xocavənd rayonunun Kuropat-
kino kəndləri yaxınlığında, həmçinin Göygöl, 
Goranboy, Tərtər, Ağdam və Xocavənd rayon-
ları ərazisindəki adsız yüksəkliklərdə yerləşən 
mövqelərdən də ordumuzun mövqeləri atəşə 
tutulub.

